
Hinihikayat ng Distrito ng Hangin ang pagpapasa ng AB 953 upang palawigin 
ang programang Protektahan ang Asul na mga Balyena at Asul na Kalangitan 
sa buong estado  
 
SAN FRANCISCO - Itinataguyod ng Distrito ng Pamamahala sa Kalidad ng Hangin ng Bay Area 
ang AB 953 (Connolly at Hart) upang bumuo at palawigin ang programa sa boluntaryong 
pagpapababa ng bilis ng sasakyang-dagat, Protektahan ang Asul na mga Balyena at Asul na 
Kalangitan, sa buong estado. Ang pagpapalawig ng programa sa pagpapababa ng bilis at 
napapanatiling pagbabarko para sa buong baybayin ng California ay makababawas sa polusyon sa 
hangin, mga greenhouse gas at panganib sa nakamamatay na paghampas ng mga sasakyang-
pandagat sa mga balyena.  
 
Ang Protektahan ang Asul na mga Balyena at Asul na Kalangitan ay kasalukuyang saklaw ang mga 
baybaying rehiyon ng San Francisco Bay at Timog California at nagbibigay-insentibo sa mga 
kumpanya na isama ang mga napapanatiling kasanayan sa pagbabarko sa kanilang pandaigdigang 
supply chain. Sa pamamagitan ng paglikha ng mga pook na mabagal ang bilis kung saan ang mga 
sasakyang-pandagat para sa mga container na pumupunta sa laot at ibang mga barko ay 
boluntaryong lalakbay sa 10 knots o mas mabagal sa itinalagang mga lugar, makatutulong ang 
programa na mapabuti ang kalidad ng hangin at mga kinalalabasan sa kalusugan ng tao habang 
pinoprotektahan ang nanganganib na mga balyena.   
 
“Ang patuloy na tagumpay ng programang Protektahan ang Asul na mga Balyena at Asul na 
Kalangitan ay nagbibigay ng sapat na katuwiran para sa pangangailangan na bumuo at palawigin 
ang programa," sinabi ni Sharon Landers, pansamantalang ehekutibong opisyal ng Distrito ng 
Hangin. "Ang polusyon sa hangin, mga greenhouse gas at mga balyena ay hindi limitado sa 
kasalukuyang mga pook na mabagal ang bilis, at dapat hindi limitado ang programang ito sa mga 
baybaying rehiyon ng San Francisco Bay at Timog California. Maaaring mabago ito ng AB 953 at 
protektahan ang kalidad ng hangin at mga balyena sa buong baybayin ng California."  
 
"Ang mga pagsisikap sa lokal na antas ay nakagawa ng napakabuting trabaho sa pagprotekta ng 
mga hayop sa dagat at pagpapabuti ng kalidad ng hangin," saad ng miyembro ng Kapulungan na si 
Connolly (D-San Rafael). "Napakahalaga na mapalawig natin ang ating trabaho upang sakupin ang 
lahat ng ating mga baybaying rehiyon. Inaasahan ko ang pakikipagtulungan sa Konseho ng 
Pagprotekta ng Karagatan at ng ating mga lokal upang protektahan ang mahihinang mga 
ecosystem." 

Ang Distrito ng Pamamahala sa Kalidad ng Hangin ng Bay Area, pati na rin ang mga distrito ng 
hangin ng Santa Barbara County at Ventura County ay bahagi ng natatanging pagtutulungan ng 
pederal at lokal na mga ahensiya ng pamahalaan, foundation at nonprofit para sa kapaligiran na 
nangasiwa ng Protektahan ang Asul na mga Balyena at Asul na Kalangitan simula 2014. 
 
Mula ng magsimula ang Protektahan ang Asul na mga Balyena at Asul na Kalangitan hanggang 
2021, nakamit nito ang mabagal na bilis na 526,211 milya, na pagbaba sa higit sa 2,300 toneladang 
oxide ng nitrogen, o NOx, na pagbaba na higit sa 76,000 metrikong toneladang paglalabas ng 
greenhouse gas at tinatayang 50 porsyentong pagbawas ng panganib sa nakamamatay na mga 
paghampas sa balyena sa panahon ng pangunahing paglipat sa piniling mga baybaying lugar.  
 
Itinalaga ng AB 953 sa Konseho ng Pagprotekta sa Karagatan – sa koordinasyon ng mga distrito ng 
hangin sa California sa baybayin at sa konsultasyon sa pederal na Tanggapan ng Pambansang mga 
Santuwaryo ng Dagat, ang Ahensiya sa Pagprotekta sa Kapaligiran ng Estados Unidos, ang 
Hukbong-Dagat ng Estados Unidos, ang Lupon ng mga Mapagkukunang Hangin ng California at iba 
pang mga stakeholder - upang bumuo ng programa sa boluntaryong pagpapababa ng bilis ng 
sasakyang-dagat at napapanatiling pagbabarko para sa baybayin ng California. Ang panukalang 
batas ay bubuuin mula sa umiiral na programang Protektahan ang Asul na mga Balyena at Asul na 
Kalangitan pati na rin ang anumang iba pang umiiral na mga lokal na programa sa pagpapababa ng 
bilis ng sasakyang-dagat. 
 
Ang Distrito ng Pamamahala sa Kalidad ng Hangin ng Bay Area ay ang panrehiyong ahensya na 
responsable sa pangangalaga ng kalidad ng hangin at pandaigdig na klima sa siyam na county ng 
Bay Area. Makipag-ugnayan sa Distrito ng Hangin sa pamamagitan ng Facebook, Twitter, Instagram 
at YouTube.  

